
Rezime/Abstract

Kriza u odgoju i obrazovanju o kojoj se sve više govori zahtijeva kritičko promišljanje i sagledavanje savremenih paradigmi
u nauci o odgoju sa stanovišta etike kao discipline koja se bavi pitanjima moralnih vrijednosti i normi. U tom smislu, nužno
je aktualizirati najznačajnije ideje klasičnih mislilaca o odgoju i odgojnim, tj. moralnim, vrijednostima. Jedan od tih
mislilaca je Ebu Hamid El-Gazali (1058 – 1111) koji je veliki dio svojih djela posvetio etičkim i odgojnim pitanjima. U ovom
radu su istražena i analizirana pedagoško-etička gledišta El-Gazalija sadržana u njegovim glavnim djelima te izvršena
njihova komparacija sa teorijom savremene nauke o odgoju. El-Gazali smatra da je krajnji cilj ljudskog života, a time i
krajnji cilj odgoja, sreća koja se postiže aktualizacijom ličnosti i moralnim usavršavanjem. Odgoj je primarno individualna,
a zatim društvena potreba. Odgoj se ne smije svesti na stjecanje diplome i zvanja. Samo znanje koje je oplemenjeno
moralnim vrijednostima može koristiti čovjeku.

